
E nderuar znj. C.!

Né pérgjigje té kérkesés tuaj drejtuar Autoritetit pér Informimin mbi Dokumentet e ish-
Sigurimit té Shtetit (Autoriteti), me email daté 29.05.2025, me ané té sé cilés kérkoni
informacion pér disa ¢éshtje qé né lidhen me démshpérblimin financiar té ish-té pérndjekurve
politiké, lutem gjeni mé poshté informacionin e hartuar nga strukturat pérkatése té
institucionit sipas ¢éshtjeve té ngritura:

1-Cilés daté i pérket ky postim https://autoritetidosjeve.gov.al/blog/autoriteti-propozon-
disa-ndryshime-ne-ligjin-per-demshperblimin-e-ish-te-denuarve-politike-te-regjimit-
komunist? -

Postimi éshté béré né 22 shtator 2023.
Autoriteti propozon disa ndryshime ne’ ligjin per demshperblimin e ish-te’
denuarve politike'te' regjimit komunist

(#Ndryshimet prekin te internuarit né kampe me tela me gjemba; té lindurit dhe
te’ miturit nen 15 vjec né internim; rritjen e masées se’ demshperblimit, me 25 vite
burgim, per familjaret e té ekzekutuarve; vendosjen e pageses fikse per te
dénuarit me puné'té'detyruar si dhe zgjatje té'af atit pér subjektet pérfituese.

TP AIDSSH né kuadér té bashképunimit me Ministriné e Drejtésisé, vleréson pozitivisht
nismén pér disa ndryshime né ligjin “Per démshperblimin e ish-te" dénuarve politike te
regjimit komunist”, si dhe shpreh dakordésiné pér pérfshirjen e Autoritetit né institucionet e
parashikuara pér zbatimin e kétij ligji.

4Nisur nga problematikat dhe pérvojat e punés, artikulimet nga Shogata sé ish-té
Pérndjekurve Politiké dhe grupet e interesit, si dhe pas analizés sé legjislacionit mbi
démshpérblimet né térési, AIDSSh konsideron té nevojshém shtimin dhe ndryshimin e
dispozitave té tjera, pértej atyre gé jané parashikuar deri mé tani né kété projekt-ligj,
konkretisht né:

— Adresimin e pershtatshem ligjor te'situates se personave qe vuajten ne’kampe
te'internimit me tela me gjemba me qe€llim vertetimin e periudhes se’internimit si
dhe masen e demshperblimit. Démshpérblimi i késaj kategorie té internuarish deri mé

tani ka gené i pamundur pér shkak té véshtirésisé pér té provuar internimin si dhe periudhén e
vuajtjes né kampe.

Ky adresim pérfshin verifikimin e nevojshém administrativ edhe pérmes dokumenteve
alternativé té para 1991 té tilla si komunikata ditore té policisé, tabela, radiograme, dosje té
hetuesisé, dosje formulare, déshmi té té mbijetuarve, té dhénat e administruara dhe vendimet
(dokument pas vitit 1991) e komisioneve té méparshme, si pér shembull, ai i njohur si
Komisioni Tri-Palésh.

Kéto dokumente mund té merren né konsideraté pér qéllime té vértetimit té periudhés sé
internimit si dhe masén e démshpérblimit.

Pér rastet e pamundésisé sé evidentimit té numrit té sakté té ditéve té kaluara né internim né
kampe me tela me gjemba, propozojme parashikimin e njeé' mase demshperblimi
fikse te percaktuar ne’ ligj ne’ vend se me 1000 leke per dite sic, eshte
parashikimi aktual.

Ndryshimi duhet té pércaktojé edhe rolin e AIDSSH né kété proces, sidomos bashképunimin
e ngushté me Ministriné e Drejtésie edhe pérmes ngritjes sé grupeve té punés apo task force
té pérbashkéta pér verifikime posacgérisht té internimeve né kampe me tela me gjemba me
véshtirési dokumentimi jo pér faj té personave té internuar dhe verifikime té rasteve té té
lindurve apo té miturve né internim.

— Adresimin e pershtatsheim ligjor te situates se’ personave q€ lindeén ne€’
internim apo ishin te' mitur, nén moshen 15 vjec, né kushte té internimit, me géllim
mundésiné e verifikimit administrativ, vértetimit té internimit, pércaktimit té rolit t¢ AIDSSh
né kété proces, si dhe pérfitimit té njé démshpérblimi gofté edhe simbolik. Pérfshirja e kétij
propozimi né ndryshimet e ligjit con né rrézimin e kufizimit moshor pér pérfitim nga té
miturit gé vuajtén né kampet e internimit me tela me gjemba.

AIDSSH ka konstatuar véshtirésiné e dokumentimit dhe pengesa pér démshpérblime té
personave gé kané lindur né internim ose kané gené té mitur né kohén e internimit pasi aktet
administrative apo dokumente zyrtaré té kérkuar nga kuadri ligjor né fugi kané qgené pér
prindérit ndérsa pér té lindurit a té miturit né internim, nuk ka akte individuale té késaj natyre.
Ndérkagq Udhézimi nr. 2, date 4.1.1992 né pikén 10 té tij parashikon se koha e internimit dhe
e débimit pér motive politike, nuk njihet si vjetérsi pune pérpara moshés 15 vjec.

Pér raste pamundésie té llogaritjes sé kohés sé sakté té kaluar né internim, sugjerohet edhe
pér kété kategori alokimi i njé shume fikse démshpérblyese.

— Prioritizimin, per efekt pagese, te' rrethit te'familjareve per viktimat e vrara
apo te ekzekutuara gjate’ komunizmit, harmonizimin e pérkufizimit, né nenin 8, té
“rrethit t€ familjaréve” dhe rrethit t€ trashégimtaréve me Kodin Civil, pér qéllime t&€ pérfitimit
sipas nenit 7 té ligjit, si dhe barazimin e mases se’demshperblimit sipas nenit 7
jo me 8 vite burgim por me 25 vite burgim.

— Zgjatja e afatit, deri me" 31 dhjetor te’ vitit 2025, per te gjithe subjektet
perfituese. Njé afat mé i gjaté do ishte i nevojshém edhe pér té krijuar mundési dhe
hapésira té verifikimit té pérshtatshém pér kategorité e lartpérmendura, nése situata e tyre
adresohet sipas kétyre sugjerimeve.



— Peérshpejtimin e procesit per déemshperblimet e mbetura. Pér pérfitues té cilét
pér shkak moshe a gjendjeje shéndetésore (si kur pérfituesi éshté veté ish-i pérndjekuri
pérfitues, ashtu edhe pér familjaré té viktimave té vrara apo té ekzekutuara), pérfitimi i ploté i
masés sé démshpérblimit duket té keté probabilitet t& ulét, konsiderimin e mundésisé sé
pagesés sé shumés sé mbetur né njé kést total té vetém e jo me késte té copézuara, né njé
kohé sa mé té afért.

—Teé gjithé ish-té pérndjekurit té cilét, né kushtet e vuajtjes sé dénimit, kané kryer edhe puné
té detyruar (si pér shembull né miniera) té konsiderohet mundésia e njé pagese fikse
mujore si shperblim per punen e detyruar, e cila nuk prek pérfitimet e tjera té
deritanishme.

B Autoriteti né punén e tij, mes té tjerash, éshté edhe platformé shérbimesh pér qytetarét me
té dhéna arkivore pér kérkesat pér géllime rehabilitimi dhe démshpérblimi, si dhe pér pajisjen
me vértetim pér periudhén e internimit apo burgimit.

4Q8é prej vitit 2017 e deri me sot, Autoriteti ka trajtuar 1220 kérkesa té késaj natyre, ku njé
né tre ka rezultuar pa té dhéna arkivore. Me miratimin e ndryshimeve té propozuara nga
AIDSSh késaj kategorie ish- t& pérndjekurish politiké u jepet mundésia té béhen pjesé e
procesit t& démshpérblimit dhe rehabilitimit.

(AIDSSH vijon punén né drejtim té zbatimit té detyrave té ngarkuara me ligj nga Kuvendi,
si dhe inkurajon dhe fton né bashképunim institucionet pérgjegjése pér té gjetur zgjidhje
efikase né zbatim té ligjeve pér démshpérblimin dhe rehabilitimin e ish- t& pérndjekurve
politike, pasi vihet re qé disa prej tyre ende nuk po gjejné zbatim, dhe kjo jo pér faj té
viktimave.

2- Po hartohet njé projektligj i ri pér démshpérblimin e té pérndjekurve? Né c'fazé éshté ai
dhe sa mundési ka qé kéto propozime té reflektohen?

Pérgjigje - Veprimet zyrtare té ndérmarra nga Autoriteti jané si vijon:
1. Shkresé drejtuar Ministrisé sé Drejtésisé, me propozimet si me poshte:

i.  Adresim i situatés té ish-té internuarve né kampe me tela me gjemba, pasi ka
mungesé té akteve administrative apo dokumenteve zyrtare gé provojné internimin né
kampe me rrethim me tela me gjemba, jo pér faj té personave té internuar.

ii.  Parashikim i shprehur ligjor pér njohjen dhe démshpérblimin e personave qé kané
lindur né internim apo kané gené nén moshén 15 vjeg né kushte internimi.

iii.  Sugjerimin mbi zgjatjen e afatit deri né 31dhjetor 2025, pasi ka nevojé pér mé shumé
kohé pér efekte verifikimi dhe dokumentimi.

iv.  Prioritizimi i rrethit t& familjaréve pér viktimat e vrara apo té ekzekutuara gjaté
periudhés 30.11.1944-01.10.1991, ripérkufizimi dhe rishikimi 1 masés sé
démshpérblimit duke mos e barazuar me até té 8 viteve burgim té padrejté, por
minimalisht me até té dénimit maksimal me burgim 25 vite.

v.  Démshpérblimet e mbetura. Té shihet mundésia e pagesés sé shumés sé mbetur né njé
derdhje té vetme e jo me késte, né njé kohé sa mé té afért.

vi.  Shpérblim pér puné té detyruar gjaté vuajtjes sé dénimit. Pér té gjithé ish-té
pérndjekurit té cilét né kushtet e vuajtjes sé dénimit kané kryer edhe puné té detyruar



(si pér shembull né miniera) té konsiderohet mundésia e njé pagese fikse mujore si
shpérblim pér punén e detyruar, e cila nuk prek pérfitimet e tjera té deritanishme.

2. Me shkesén nr. 3648 prot., daté 01.07.2024, protokolluar prané Autoritetit pér Informimin
mbi Dokumentet e ish-Sigurimit té Shtetit me nr. 1115 prot., daté 03.07.2024, Ministria e
Drejtésisé dérgon pér mendim projektligjin “Pér disa ndryshime né ligjin nr. 9831, daté
12.11.2007 “Pér démshpérblimin e ish-t€ dénuarve politiké té regjimit komunist”, té
ndryshuar. Né kété projektligj té Ministrisé sé Drejtésisé éshté vlerésuar dhe reflektuar
propozimi yné mbi zgjatjen e afatit pér paraqgitjen e kérkesés deri né 31.12.2025 dhe nuk jané
marré né konsideraté propozimet e tjera. Né kéto kushte pas diskutimit né Autoritet u vendos
gé té pércillen Ministrisé sé Drejtésisé pérséri edhe propozimet e tjera, té cilat nuk ishin
marré né konsideraté, dérguar kéto té fundit né néntor 2024.

Referuar fages zyrtare t¢ Kuvendit (Kalendari i punimeve té Kuvendit pér periudhén 29 Maj-
18 Qershor 2025, miratuar né seancé plenare té datés 29.05.2025):

Céshtja: Projektligi "Per disa shtesa dhe ndryshime né ligjin nr. 9831, daté 12.11.2007 “Pér
démshpérblimin e ish-té dénuarve politiké té regjimit komunist”, té ndryshuar.

Komisioni pér dhénie mendimi: Komisioni pér ¢éshtjet ligjore Administratén Publike dhe té
Drejtat e Njeriut. Shqyrtimi né seancé plenare: (s ’ka daté).

3-Nisur nga kjo gé ju thoni "Autoriteti né punén e tij, mes té tjerash, éshté edhe platformé
shérbimesh me té dhéna arkivore pér kérkesat pér géllime rehabilitimi dhe démshpérblimi si
dhe pér pajisjen me vértetim pér periudhén e internimit apo burgimit”, si edhe Q& prej vitit
2017 e deri me sot, Autoriteti ka trajtuar 1220 kérkesa té késaj natyre ku njé né tre ka
rezultuar pa té dhéna arkivore", mund té saktésoni sa kérkesa ka pasur pér cdo lloj dénimi dhe
pér cfaré arsyeje kérkohen kéto vértetime? Kuptoj kérkesat e ish-té burgosurve gjaté vitit
2017, kur pati njé zgjatje té afatit pér dorézimin e dokumenteve pér démshpérblim, por mé
pas, té interesuarit, vazhdojné ende té aplikojné?

Pérgjigje: Kérkohen vértetime pér internime/debime/ burgime (per arsye politike) pér arsye
té dokumentimit ligjor dhe provimit té statusit té té pérndjekurit politik, né funksion té
pérfitimit t& démshpérblimit financiar dhe/ose pérfitimeve té tjera ligjore té parashikuara né
ligjin nr. 9831/2007 dhe ligje té tjera gé lidhen me té pérndjekurit politiké. Arsyet kryesore
jané:

Pér té vértetuar ekzistencén e ngjarjes
— Ligji kérkon gé personi té provojé me dokument arkivor zyrtar, té krijuar pérpara vitit 1991,
se ka gené i burgosur, internuar ose débuar pér motive politike.

Pér té pércaktuar periudhén e dénimit/internimit
— Kjo éshté thelbésore sepse démshpérblimi llogaritet né bazé té ditéve, muajve ose viteve té
kaluara né burg apo internim.

Pér té mbrojtur integritetin e skemés sé démshpérblimit
— Kérkimi i dokumenteve zyrtare siguron gé vetém personat gé realisht kané vuajtur
pérndjekje politike té pérfitojné nga ligji, duke parandaluar abuzimet.

Pér té pérmbushur kérkesat ligjore procedurale
— Ministria e Drejtésisé dhe komisionet gé shqyrtojné aplikimet pér démshpérblim kané



nevojé pér prova té garta dhe té verifikueshme pér té marré vendim pér pranimin apo
refuzimin e kérkesés.

Pér té ndihmuar né ndarjen e kategorive té pérfituesve

— Né disa raste, si pér kampet me rrethim me tela me gjemba apo pér té lindurit né internim,
kérkohet dokumentacion i veganté, pasi trajtimi ligjor &shté mé i ndérlikuar dhe i ndryshém
nga trajtimi standard.

Pra, vértetimet shérbejné si bazé ligjore dhe administrative pér njohjen e statusit dhe pér
pérfitimin e té drejtave té parashikuara pér té pérndjekurit politiké.

Autoriteti pér Informimin mbi Dokumentet e ish-Sigurimit té Shtetit ka trajtuar 1,220
kérkesa pér géllime rehabilitimi dhe démshpérblimi gé nga viti 2017. Sipas statistikave te
nxjerra nga ana jone, rreth njé né tre kérkesa kané rezultuar pa té dhéna arkivore. Kérkesat
pérfshijné:

Veértetime pér periudhat e internimit apo burgimit, té cilat pérdoren pér:
- Proceset e rehabilitimit ligjor.
- Pérfitimin e démshpérblimeve financiare sipas ligjit pér té pérndjekurit politiké.
- Dokumentimin e historisé familjare dhe personale.

Vazhdueshmeéria e aplikimeve pas vitit 2017
Edhe pas pérfundimit té afatit pér dorézimin e dokumenteve pér démshpérblim né vitin 2017,
individé té ndryshém vazhdojné té paragesin kérkesa prané AIDSSH-sé. Disa arsye jané:

e Zbulimi i vonuar: Shumé individé ose familjaré té tyre mund té kené gjetur ose jané
informuar pér ekzistencén e dokumenteve relevante vetém pas kétij afati.

o Pérpjekje pér rehabilitim moral dhe historik: Pavarésisht nga pérfitimet financiare,
shumeé individé kérkojné té dokumentojné dhe njohin vuajtjet e tyre ose té familjaréve
té tyre gjaté regjimit komunist.

o Nevoja pér dokumentacion né procese té tjera ligjore: Disa kérkesa lidhen me procese
gjyqésore té vazhdueshme ose té reja qé kérkojné dokumentacion té métejshém.

Mungesa e té dhénave arkivore
Rreth 33% e kérkesave kané rezultuar pa té dhéna arkivore gé mund té jeté pasojé e:

o Shkatérrimit té dokumenteve: Gjaté periudhave té ndryshme, vecganérisht gjaté
tranzicionit pas rénies sé regjimit komunist, shumé dokumente jané shkatérruar ose
humbur.

e Mungesés sé regjistrimeve té sakta: Né disa raste, veprimet represive nuk jané
dokumentuar né ményré té ploté ose té sakté nga autoritetet e kohés.

e Problemeve me identifikimin e sakté té individéve: Ndryshimet né emra, mbiemra ose
té dhéna personale mund té kené ndikuar né pamundésiné pér té gjetur
dokumentacionin pérkatés.

4-Ligji né fuqgi pér démshpérblimin, I& jashté, personat e vraré para 30 néntorit 1944. As ju
nuk keni propozuar gé ata té pérfshihen. Cila éshté arsyeja?

Pérgjigje- Arsyeja pse personat e vraré para datés 30 néntor 1944 nuk jané pérfshiré né ligjin
né fuqi pér démshpérblimin (ligji nr. 9831/2007) dhe as né propozimet e Autoritetit pér
Informimin mbi Dokumentet e ish-Sigurimit té Shtetit (AIDSSH), lidhet me kufirin kohor gé
ligjvénési ka vendosur pér té konsideruar njé akt si i kryer nga regjimi komunist. Konkretisht:



o Ligji ekzistues e lidh periudhén e dénimeve politike me fillimin zyrtar té pushtetit
komunist, gé né ményré konvencionale dhe ligjore éshté vendosur té jeté 29 néntori
1944,

e Vrasjet ose represionet para késaj date konsiderohen si té ndodhura né kontekst té
luftés ose periudhés sé tranzicionit, dhe jo nén regjimin komunist té konsoliduar.

o Pér rrjedhojé, ligji pér démshpérblimin i referohet vecanérisht atyre qé u dénuan, u
internuan apo u vrané nga strukturat shtetérore té regjimit komunist pas vendosjes sé
tij.

Pse nuk éshté propozuar nga AIDSSH pérfshirja e viktimave para 30.11.1944?

o Objekti i ligjit nr. 45/2015, i referohet dokumenteve té ish-Sigurimit té Shtetit dhe
strukturave té regjimit komunist, té krijuara pas marrjes sé pushtetit.

o Viktimat para késaj date nuk bien brenda periudhés sé dokumentuar nga kéto
struktura, dhe si rrjedhojé nuk jané pjesé e juridiksionit té drejtpérdrejté té
AIDSSH pér verifikim ose rekomandim démshpérblimi.

Nése do té kishte njé nismé pér zgjerimin e periudhés sé démshpérblimeve, kjo do té
kérkonte:

e Njé vendimmarrje politike pér té rishikuar kufirin kohor.
o Analizé historike dhe ligjore pér té pércaktuar kriteret e pérgjegjésisé shtetérore para
krijimit formal té regjimit komunist.

5-Sa persona rezultojné té vraré pér motive politike nga forcat komuniste, gjaté luftés, para
30 néntorit 1944?

Nuk kemi informacion.

Duke ju falénderuar pér bashképunimin.

Kordinatori i té drejtés pér informim prané Autoritetit
L. Cocoli

